
«Татарстан Республикасы Җир кодексының 
333 статьясына үзгәреш кертү турында» 
Татарстан Республикасы Законы проектына 
АҢЛАТМА

Татарстан Республикасы Җир кодексында (алга таба – ТР Җир кодексы) масштаблы инвестиция проектларын гамәлгә ашыру өчен, әлеге объектлар, инвестиция проектлары ТР Җир кодексында билгеләнгән критерийларга туры килгән шартларда, Татарстан Республикасы Президенты боерыгы нигезендә җир кишәрлеге юридик затларга бирелгән очракта дәүләт милкендәге җир кишәрлеген, шул исәптән дәүләт милке чикләнмәгән җир кишәрлеген яки муниципаль милектәге җир кишәрлеген сатуга куймыйча бирү мөмкинлеге каралган.
Инвестиция проекты ТР Җир кодексының 333 статьясындагы 3 пунктта билгеләнгән критерийларның берсенә туры килергә тиеш. Бүгенге көндә мондый критерийлар түбәндәгеләр:
1) эш урыннары булдыру яисә аларның санын арттыру;
2) инвестицияләрнең күздә тотыла торган күләменә таләп;
3) Татарстан Республикасы территориясендә түләнә торган салымнардан еллык керемнәрнең артуы;
4) намуссыз застройщиклар гамәлләреннән (гамәл кылмауларыннан) зыян күргән гражданнарның – күпфатирлы йортлар төзүдә өлешле катнашучыларның хокукларын яклау чараларын күрү өчен шәхси торак йортлар һәм (яисә) күпфатирлы йортлар төзү.
Закон проекты белән әлеге пунктка намуссыз застройщиклар гамәлләреннән (гамәл кылмауларыннан) зыян күргән затларга, шулай ук Татарстан Республикасы территориясендә теркәлгән кредит һәм бүтән финанс оешмалары эшчәнлегеннән зыян күргән затларга ярдәм күрсәтүне күздә тоткан критерий өстәргә тәкъдим ителә.
[bookmark: _GoBack]Закон проекты әлеге затлар мәнфәгатьләрен яклауның дәүләт механизмын камилләштерү өчен масштаблы инвестиция проектларын гамәлгә ашыруның хокукый нигезләрен киңәйтү максатларында эшләнде.
Закон проектын кабул итү белән бәйле Татарстан Республикасы Президентының «Аларны гамәлгә ашыру өчен җир кишәрлекләрен сатуга куймыйча арендага бирү рөхсәт ителгән масштаблы инвестиция проектлары туры килергә тиешле критерийларның сыйфат һәм сан күрсәткечләрен билгеләү турында» 2015 елның 7 декабрендәге ПУ-1170 номерлы Указына һәм Татарстан Республикасы Министрлар Кабинетының «Татарстан Республикасы Президенты боерыклары нигезендә җир кишәрлекләрен сатулар үткәрмичә арендага бирү өчен, социаль-мәдәни һәм коммуналь-көнкүреш билгеләнештәге объектның, масштаблы инвестицион проектның Татарстан Республикасы Җир кодексында билгеләнгән критерийларга туры килүен дәлилли торган документларны карап тикшерү тәртибен раслау турында» 2015 елның 30 декабрендәге 1034 номерлы карарына үзгәрешләр кертү таләп ителә. 
